
UO’K 808.5 

BADIIY DISKURSDA QO‘LLAB-QUVVATLASH KOMMUNIKATIV 

STRATEGIYALARINING IFODALANISHI 

M.U.Saidova, PhD, dots., Buxoro davlat universiteti, Buxoro 

Sh.Olimova, magistrant, Buxoro davlat universiteti, Buxoro 

 

Annotatsiya. Ushbu maqolada badiiy nutq, badiiy diskurs, badiiy nutqdagi dialog va uning 

xususiyatlari, shuningdek, badiiy diskursda qo‘llab-quvvatlash kommunikativ strategiyalarining 

ifodalanish xususiyatlarini ingliz va o‘zbek tilidagi manbalar asosida berish yuzasidan fikr-

mulohazalar keltiriladi.Badiiy diskursda mazkur strategiya ifodasi bilan bog‘liq nutq vaziyatlari 

tahlil qilinadi. 

Kalit so‘zlar: Til, inson omili, nitqiy muloqot, badiiy nutq,badiiy dialog, badiiy diskurs. 

Аннотация. В данной статье приводятся мнения о художественной речи, 

художественном дискурсе, диалоге в художественной речи и его особенностях, а также 

особенностях выражения коммуникативных стратегий поддержки в художественном 

дискурсе на основе источников на английском и узбекском языках.Проанализированы речевые 

ситуации. 

Ключевые слова: Язык, человеческий фактор, речевое общение, художественная речь, 

художественный диалог, художественный дискурс. 

Abstract. This article provides opinions on artistic speech, artistic discourse, dialogue in 

artistic speech and its features, as well as the features of expression of communicative strategies of 

support in artistic discourse based on sources in English and Uzbek. speech situations are analyzed. 

Key words: Language, human factor, speech communication, artistic speech, artistic dialogue, 

artistic discourse. 

 

Kirish. Ma’lumki, badiiy adabiyot hayot darsligi sifatida insonning olam haqidagi tasavvurini 

boyitadi, hayot, yashahdan maqsad, jamiyatdagi o‘rni to‘g‘risidagi bilimlarini kengaytirishga, 

boyitishga xizmat qiladi. Uning eng sara namunalari vositasida nafaqat o‘tmish ajdodlar tajribasini, 

balki zamonamiz qahramonlarining mehnat-u ijodiy yutuqlarini, ta’bir joiz bo‘lsa, kelajak haqidagi 

orzu-intilishlarimiz ifodasini ham uqish mumkin. Zero, adabiyot san’atlar ichida eng oliy san’at, deb 

baholanadi.Zero, u har bir millat yoki xalqning ona tili boyliklarini o‘zida mujassam etadi. 

Bugungi davrda jahon tilshunosligi o‘z yondashuvlari va qarashlarini yangi paradigmalar 

(o‘lchovlar) asosida rivojlantirish yo‘lidan bormoqda. Bu jahonda yuz berayotgan globallashuv 

jarayonlari tilshunoslik taraqqiyotiga o‘z ta’sirini o’tkazayotgani bilan belgilanadi. Shunday 

yondashuvlarning eng e’tirof etilgani inson omilini tadqiq etish bilan bog’liqdir. Antropotsentrik 

tilshunoslik ayni inson omilini o‘rganishni markaziy o’ringa qo’yar ekan, turli matn turlari, xususan, 

badiiy matn tadqiqida so’zlovchining intensiyasi va motivini tadqiq etishga bosh vazifa sifatida 

qaraydi. Shu jarayonda muallif va personaj munosabatidagi lisoniy vositalarni aniqlash hamda 

tasniflash, shuningdek, matnning zohiriy va botiniy strukturasida ularni qayta namoyon qilish dolzarb 

muammolardan hisoblanadi. Tadqiqotlar ko’rsatganidek, antropotsentrik yondashuvda badiiy 

diskursni o’rganish uni lingvopersonologiya, matn lingvistikasi, kommunikativ tilshunoslik, kognitiv 

tilshunoslik, lingvokonseptologiya, diskursiv lingvistika va lingvokulturologiya nuqtayi nazaridan 

kompleks, fanlararo tadqiq qilishni nazarda tutadi.  

Muammoning о‘rganilganlik darajasi. Bugungi kunda dunyo tilshunosligi rivojlanishi 

kontekstida antropotsentrizm sohasiga doir quyidagi ustuvor yo‘nalishlar bo‘yicha tadqiqotlar olib 

borilmoqda: lingvopersonologiya, diskursologiya, tanqidiy diskurs, diskursiv stilistika, kognitiv 

lingvistika, lingvopragmatika, lingvokulturologiya, kognitiv stilistika, kommunikativ lingvistika, 

sinergetika, gender lingvistikasi, teolingvistika. Shuningdek, badiiy matn hamda diskursga fanlararo 

va antropotsentrik yondashuv masalasi bir qator xorijiy va mahalliy olimlar: P.Verdonk, 

A.Vejbitskaya, T.A. van Deyk, Dj. Lakoff, G.Lich, N.F. Alfirenko, N.D. Arutyunova, I.V.Arnold, 

N.N. Boldirev, I.R. Galperin, A.V. Karasik, YU.N.Karaulov, E.S. Kubryakova, V.A. Maslova, E.V. 

Paducheva, YU.S. Stepanov, V.N. Teliya, D.U. Ashurova, N.M. Mahmudov. Sh S. Safarov, R.S. 

Sayfullayeva, M.I. Rasulova, A.E. Mamatov, X.I. Islamdjanova, D.E. Lutfullayeva, D.S. 

Xudoyberganova, M.R. Galiyeva, N.M. Djusupov va boshqalarning ilmiy ishlarida ishlab 

chiqilgan.[1] Tilshunoslik sohasida til orqali shaxsni, uning dunyoqarashini o’zgartirish imkoniyatlari 

A.Potebnya, L.Shcherba, G. Vinokur, B.Larinlar[2] ning ishlarida qayd qilingan. Til shaxsi tuzilishi 

rus tili materiallari misolida Y. N.Karaulovning ishlarida ancha mufassil tavsiflangan. 

Muhokama va natijalar. XX asrning so‘nggi choragidan jahon tilshunosligida lisoniy faoliyat 

mahsuli bo‘lgan har qanday nutqiy tuzilmani uni yaratuvchi va idrok etuvchi shaxs – muallif va 

retsipient muloqoti nuqtai nazaridan tadqiq etishga katta e’tibor qaratila boshlandi. Nutqiy tuzilmani 

muloqot jarayoni sifatida o‘rganish diskurs tushunchasining yuzaga kelishiga sabab bo‘ldi.O‘tgan 

asrning 50-yillarida amerikalik tilshunos Zellig Xarris tomonidan birinchi marta qo‘llangan diskurs 

so‘zi bugungi kunda tilshunoslikning markaziy masalalaridan birini ifodalovchi hodisani 

anglatmoqda. Diskurs tushunchasi hozirgi davrda o‘ta jadallik bilan sodir bo‘layotgan fanlar 

integratsiyasini o‘zida yaqqol namoyon etadi. U adabiyotshunoslik, tilshunoslik, falsafa, tarix, 

sotsiologiya, antropologiya, pedagogika, siyosatshunoslik kabi fan sohalarining har birida maxsus 

definitsiyaga ega bo‘lishi bilan birga, bugungi kunda yangi yo‘nalishlardan biri hisoblangan diskursiv 

tahlilning ham markaziy muammolaridan biriga aylandi. Diskursning o‘ziga xosligi uning 

antropotsentrikligi hamda muallif tomonidan modellashtiriluvchi o‘zgacha olamning badiiy 

manzarasini obrazli shaklda ifodalay olishidir. Shu maʼnoda diskurs kommunikatsiyaning eng 

murakkab turlaridan biri bo‘lgan badiiy-adabiy muloqotning bir turi sifatida namoyon bo‘ladi. Uning 

subyektlari nafaqat muallif va kitobxon, balki personajlar hamdir. 

Badiiy matnning nutqiga kelsak, u boshqa nutq turlaridan sezilarli farq qiladi, bu muallif va 

oluvchi o‘rtasidagi munosabatlar va o‘zaro ta’sirning alohida turini, dunyo haqidagi madaniy, estetik 

va individual bilimlardan foydalanishni va uning aksini aks ettiradi. atrofdagi haqiqatga alohida 

munosabat. Adabiy aspektdagi diskurs muammosi mashhur frantsuz olimlari M.Fuko, S.Todorov, 

Y.Kristeva, R.Bart asarlarida, shuningdek, rus olimlari M.M.Baxtin, Y.M.Lotman, V.I.Tyup 

tadqiqotlarida ko‘rib chiqilgan, S.N.Broytman, I.P.Smirnov, I.V.Samorukov, Y.Rudnev, P.A. 

Kovalev xususan, nutq nazariyasi, diskursiv poetika va diskurs tahlillari to‘liq hal qilinmagan va 

qo‘shimcha o‘rganishni talab qiladi. 

Aytish joiz, «diskurs - bir paytning o‘zida ham lisoniy faoliyat jarayoni, ham uning mahsulidir». 

Diskursiv faoliyat mohiyatan bilim (ma’lumot) berish hamda «yangi bilimni shakllantiruvchi 

hodisadir». Bilim uzatilishi va yangidan shakllanishi uchun esa matn yaratilishi lozim. Badiiy matn 

badiiy diskurs namunasi bo‘la oladi. Bunday matnlarning xususiyatlarini ayniqsa, badiiy asardagi 

dialoglar misolida yaqqol ko‘rish mumkin. Badiiy dialogni tasniflashga doir turli nuqtayi nazarlar va 

yondashuvlar mavjud. Ularning asosida quyidagi mezonlar yotadi: a) badiiy dialogning qamrovi 

(qisqa va yoyiqligi); b) semantik va mavzuiy mazmuni (maishiy, falsafiy, diniy, ijtimoiy xarakterdagi 

dialoglar, maqomiga ko’ra tomonlarning munosabatlarni ochib beruvchi dialoglar, fikr almashish 

dialoglari va hokazo); v) shaxslararo ta’sir xarakteri (dialog-bahs, dialog- ishontirish, dialog-

munozara, emotsional ta’sirga ega dialog va hokazo). Shubhasiz, sanab o’tilganlar badiiy dialogning 

barcha turlarini qamrab ololmaydi. 

Psixologik tiplarning K.Yung[3] tomonidan ishlab chiqilgan tasnifiga asoslanib, badiiy dialog 

tahlili personaj nutqining ekstravert va introvert tiplari hamda ularning shakllari bo’lgan tafakkur 

qiluvchi, emotsional, his qiluvchi, intuitiv tiplarini reprezentatsiyalovchi leksik, stilistik, sintaktik 

o’ziga xosliklarni yuzaga chiqarishga yo’naltiriladi. BDda grafik vositalarning tahlili ularning turli-

tuman ekanligini ko’rsatdi: so’z va gaplarning kursiv bilan ajratilishi, bosh harflar bilan yozilishi, 

so’zlarning yo’g’on shrift bilan ajratilishi; masofa-probellar (so’zlararo, boblararo, abzatslararo), turli 

shakllardagi geometrik figuralarning, shuningdek, punktuatsiya belgilari: undov, so’roq, ko’p nuqta, 

tire, qavs, qo’shtirnoq, chiziqcha (defis), nuqta qo’ymaslik kabilarning ishlatilishi bunga misoldir. 

Diskursiv shaxsni ifodalovchi mazkur belgilarning o’ziga xos jihati shundaki, ular muallif nutqida 

ham, personaj nutqida ham ishlatiladi. Tahlillar shuni ko’rsatdiki, muallif va personaj nutqidagi grafik 

vositalarning o’ziga xosligi ularning ko’p funksionalligidan kelib chiqadi. Grafik vositalarning asosiy 

vazifasi (funksiyasi) aksentuatsiya (urg’u berish, diqqatni tortish), ya’ni matnning u yoki bu 

parchasini ajratib, bo’rttirib ko’rsatish, urg’u berishdir. O’z navbatida aksentuatsiya e’tiborni jalb 

etish, emotsional ta’sir ko’rsatish, tagmatn (podtekst) yaratish va konseptual ahamiyatga ega 

axborotni ifodalashga yo’naltirilgandir. Mazkur da’volar isbotini ingliz va o‘zbek badiiy adabiyoti 

namunalari asosida keltirish mumkin. 

Xulosa. Xulosa qilib aytganda, Amerika tilshunosligiga koʻra “diskurs” tushunchasi faqat 

ogʻzaki muloqot natijasida qoʻllanilishi bilan tavsiflanadi.Oʻzbek tilshunoslari “diskurs” 

tushunchasini kengroq koʻrib chiqadilar. Tadqiqotchilar bu tushunchalarni statika/dinamika 

yoʻnalishi boʻyicha qatʼiy ravishda farqlashga moyildirlar, yaʼni matn maʼlum bir natija, muloqot 

mahsuli boʻlib koʻrinadi, nutq esa muloqotning oʻzi, jonli jarayondir. Diskursning o‘ziga xosligi 

uning antropotsentrikligi hamda muallif tomonidan modellashtiriluvchi o‘zgacha olamning badiiy 

manzarasini obrazli shaklda ifodalay olishidir. Shu maʼnoda diskurs kommunikatsiyaning eng 

murakkab turlaridan biri bo‘lgan badiiy-adabiy muloqotning bir turi sifatida namoyon bo‘ladi. Uning 

subyektlari nafaqat muallif va kitobxon, balki personajlar hamdir. Badiiy matnning nutqiga kelsak, u 

boshqa nutq turlaridan sezilarli farq qiladi, bu muallif va oluvchi o‘rtasidagi munosabatlar va o‘zaro 

ta’sirning alohida turini, dunyo haqidagi madaniy, estetik va individual bilimlardan foydalanishni va 

uning aksini aks ettiradi. 

O‘G‘ZAKI DISKURSDA RAD ETISHNING KOMMUNIKATIV STRATEGIYASI 

XUSUSIDA MULOHAZALAR 

M.U.Saidova, dots., PhD, Buxoro davlat universiteti, Buxoro 

N.A.Nadirxanova, magistrant, Buxoro davlat universiteti, Buxoro 

 

Annotatsiya. Ushbu maqolada tilshunoslik tarixidagi “an’anaviy tilshunoslik” va “struktur 

tilshunoslik” bosqichlarining mohiyati, til, lison va nutq, nutq tabiati, antropotsentrizm, 

sotsiolingvisgika, pragmalingvistika, diskurs, diskursologiyaning shakllanishi xususida fikr-

mulohazalar bayon qilinadi. Zamonaviy tilshunoslikda diskurs tushunchasi, uning mohiyati, 

qo‘llanilishi, og‘zaki nutq xususiyatlari tahlil etiladi.   

Kalit so‘zlar: Til, an’anaviy tilshunoslik, struktur tilshunoslik, lison, nutq, antropotsentrizm, 

sotsiolingvisgika, pragmalingvistika, diskurs, nutqiy faoliyat, nutqiy vaziyatlar, kommunikativlik.  

Аннотация. В статье раскрыта сущность этапов «традиционной лингвистики» и 

«структурной лингвистики» в истории языкознания, языка, речи, природы речи, 

антропоцентризма, социолингвистики, прагмалингвистики, дискурса, дискурсологии. В 

современном языкознании анализируются понятие дискурса, его сущность, применение, 

особенности устной речи. 

Ключевые слова: Язык, традиционная лингвистика, структурная лингвистика, язык, 

речь, антропоцентризм, социолингвистика, прагмалингвистика, дискурс, речевая 

деятельность, речевые ситуации, коммуникативность. 

Abstract. This article describes the essence of "traditional linguistics" and "structural 

linguistics" stages in the history of linguistics, language, language and speech, the nature of speech, 

anthropocentrism, sociolinguistics, pragmalinguistics, discourse. In modern linguistics, the concept 

of discourse, its essence, application, and characteristics of oral speech have been analyzed. 


